
Rapport etter tilsyn ved BiR Avfallsenergi avd. Mjelstad 
Kontrollnummer: 2018.044.I.FMHO  
 
Kontaktpersonar ved inspeksjonen: 
Frå verksemda: 
Einar Håland  
 
  

Frå tilsynsetatane: 
Fylkesmannen i Hordaland, Hallvard Hageberg  

Osterøy brann-redning, Åge Færestrand   

Resultater fra inspeksjonen 
Denne rapporten gjeld resultatet frå inspeksjon ved Mjelstad avfallsdeponi den 
10.04.2018.  Rapporten er å sjå på som endeleg dersom vi ikkje får melding om faktiske 
feil innan to veker etter at rapporten er motteken. 

Fylkesmannen i Hordaland avdekka 1 avvik under inspeksjonen: 

 Risikovurderinga er ikkje fullstendig 

Det vart gitt ein merknad om manglande oppfølging av påviste avvik etter kontroll av 
elektriske anlegg. 

Avvik og merknader er nærare omtalte frå side 3 og utover i rapporten. 

Oppfølginga etter inspeksjonen er nærare omtalt på side 2. 

Elektronisk dokumentert godkjenning, utan underskrift 
 
8. mai 2018 Hallvard Hageberg Britt Solheim 
dato kontrollør  senioringeniør 
 Fylkesmannen i Hordaland 

Kopi av rapporten til Osterøy kommune v/Åge Færestrand, BiR v/Einar Håland 

1. Informasjon om kontrollert verksemd 
 
Ansvarleg eining 

Namn: BIR AVFALLSENERGI AS AVD MJELSTAD  

Organisasjonsnr.: 879741742  Eigd av: 985825408  

Bransjenr. (NACE-kode): 38.210 - Behandling og disponering av ikke-farlig avfall  

 
Kontrollert anlegg 

Namn:  Mjelstad avfallsdeponi Anleggsnr.:  1253.0025.02 

Kommune: Osterøy  Fylke: Hordaland  

Anleggsaktivitet: Deponering   

Løyve gitt: 30.11.2016  Sist endra:  - 

2. Bakgrunn for inspeksjonen 
Dette tilsynet er ein del av fellesaksjonen til tilsynsetatane som vert gjennomført 
annankvart år. 

Fellesaksjonen 2018 er et samarbeid mellom Arbeidstilsynet, Miljødirektoratet, 
Næringslivets Sikkerhetsorganisasjon, Direktoratet for samfunnssikkerhet og beredskap, 
Fylkesmannen (Miljøvernavdelingen), Brannvesenet og EL-tilsynet. 

Formålet med tilsynet er å kontrollera om verksemdene har oversikt over risikoen i eiga 
verksemd og har handlingsplaner for å redusera denne risikoen. 

Heimel for gjennomføring av tilsynet: 

 forskrift om systematisk helse-, miljø- og sikkerhetsarbeid i virksomheter 
(internkontrollforskriften) 

 lov 13. mars 1981 nr. 6 om vern mot forurensninger og om avfall 
(forurensingsloven) 

 lov om arbeidsmiljø, arbeidstid og stillingsvern mv. (arbeidsmiljøloven) § 18-1 
 lov om tilsyn med elektrisk anlegg og elektrisk utstyr (el-tilsynsloven) § 5 

Inspeksjonstema
 Kartlegging av fare og problem 
 Vurdering av risiko 
 Planar og tiltak 
 Rutiner for å hindre brot på regelverket 

Rapporten gjeld avvik og merknader som vart avdekka under inspeksjonen.  Den gir 
ingen fullstendig tilstandsvurdering av miljøarbeidet eller miljøstatusen til verksemda. 

Definisjonar 
Avvik: Manglande etterleving av krav fastsette i eller med heimel i lov. 

Merknad: Noko som tilsynsetatane meiner det er naudsynt å peike på for å ivareta ytre 
miljø, men som ikkje er omfatta av definisjonen for avvik. 



Inspeksjonsrapport 2018.044.I.FMHO   Side 3 av 4 

Andre tilhøve: Saker som kom fram under inspeksjonen og som det kan vere nyttig for 
verksemda og sakshandsamarar å kjenne til.  Informasjon om verksemda og 
kommentarar til tema som vart tekne opp under inspeksjonen, men som ikkje vart 
klassifisert som avvik eller merknader, kan også inngå her.  

3. Oppfølging etter tilsynet 
 

BiR Avfallsenergi AS avd. Mjelstad må snarast rette opp avviket som er påvist i denne 
rapporten.  Fylkesmannen, som leiande etat for denne inspeksjonen, følgjer opp tilsynet 
på vegne av dei andre HMS-etatene som var med på tilsynet.  Tilbakemelding frå BiR 
Avfallsenergi AS avd. Mjelstad på retting av avviket skal sendast til Fylkesmannen i 
Hordaland.  Fylkesmannen vil så, på vegne av og i samarbeid med dei andre HMS-
etatane som var med på tilsynet, gje ei felles vurdering av tiltaka som BiR Avfallsenergi 
AS avd. Mjelstad har gjennomført. 

For at HMS-etatene som gjennomførte tilsynet skal kunne avslutte saka, må BiR 
Avfallsenergi AS avd. Mjelstad innan 1. september 2018 senda Fylkesmannen ei 
skriftleg utgreiing som syner korleis de har retta avviket.  Vi ber også om at de 
samstundes sender ei kort orientering om korleis de ser på merknaden, eventuelt også 
korleis den vil bli følgd opp. 

Vi ber om at svarbrevet eller e-post (fmhopostmottak@fylkesmannen.no) vert stila til 
Fylkesmannen i Hordaland v/Hallvard Hageberg. 

4. Vedtak om gebyr  
Vi viser til informasjon og varsel om gebyrplikt som vart gitt til verksemda den 10. april 
2018.  Verksemder skal betale gebyr for kontrollar utførte av Fylkesmannen i samsvar 
med § 39-3 i forureiningsforskrifta. Gebyret skal dekke kostnader med førebuing, 
gjennomføring og oppfølging av kontrollen. Gebyrsatsar for kontroll av verksemder etter 
forforureiningslova er fastsette i forureiningsforskrifta §§ 39-7 og 39-8. 

På bakgrunn av forventa ressursbruk må  Mjelstad avfallsdeponi betale eit gebyr på kr 
5 200,- for inspeksjonen, jf. forureiningsforskrifta §§ 39-7 og 39-8.  Dette svarer til 
gebyrsats 5 for tilsyn av inntil en dags varighet.  Miljødirektoratet vil sende dykk ein 
faktura for innbetaling til statskassa.  Fylkesmannen viser elles til forureiningsforskrifta 
kapittel 39 om innkrevjing av gebyr til statskassa. 

Klagerett 
Vedtaket om gebyr kan klagast på til Miljødirektoratet, jf. § 28 i forvaltningslova.  Ein 
eventuell klage bør vere skriftleg grunngjeven og adressert til Miljødirektoratet, men han 
skal sendast via Fylkesmannen i Hordaland.  Fylkesmannen vil vurdere endring av 
vedtaket eller sende saka vidare til Miljødirektoratet for endeleg vedtak.  Gebyret som er 
fastsett ovanfor, må likevel betalast inn.  Dersom Miljødirektoratet tek klagen til følgje, 
vil for mykje innbetalt beløp bli refundert.  

5. Innsyn  
Denne rapporten vil vere offentleg tilgjengeleg via postjournalen til Fylkesmannen i 
Hordaland (jf. offentleglova).  

6. Avvik  
Vi fann følgjande avvik under inspeksjonen: 

Avvik 1 
Risikovurderinga er ikkje fullstendig 

Avvik frå: 
Internkontrollforskrifta § 5 andre ledd pkt. 6. 
Kommentarar: 
Verksemder skal «.. kartlegge farer og problemer og på denne bakgrunn vurdere risiko, 
samt utarbeide tilhørende planer og tiltak for å redusere risikoforholdene».  Denne 
kartlegginga skal vera skriftleg. 

Observasjonar under tilsynet: 

Administrasjonsbygget var ikkje risikovurdert med omsyn på brann: 

 Handslokkeapparat i administrasjonsbygget hadde mangelfull merking og 
var plasserte slik at dei ikkje var lett tilgjengelege 

 I rom der det sto datautstyr, fryseboks og anna elektrisk utstyr var det lagra 
brennbart materiale (m.a. papir)  

 Brannvernøvingar blir alltid gjennomførte i Rådalen 

Risikovurderinga som blei framlagt under tilsynet var frå 2013. 

Årleg gjennomgang på arbeidsmiljø var gjennomført.  Ikkje tilsvarande systematisk 
gjennomgang på brann og ytre miljø. 

Avviks-systemet blei ikkje alltid brukt ved uønska hendingar. 

Verksemda hadde gjort eiga risikovurdering av utsleppsledning for sigevatn.  Det var 
ikkje gjort tilsvarande dokumenterte vurderingar av risiko for ytre miljø for dei andre 
aktivitetane ved deponiet. 

7. Merknader 
Merknad 1: 
Det er manglande oppfølgjing etter tilsyn med elektriske anlegg 

Verksemda opplyste at dei hadde årleg gjennomgang av alle elektriske anlegg ved eit 
lokalt installasjonsfirma, som så skreiv ein rapport med påviste avvik.  Det same firmaet 
følgde ikkje oppfordringar frå verksemda om å retta opp dei påviste avvika. 

8. Dokumentunderlag 
Lovgrunnlaget for inspeksjonen var: 

 Forskrift om systematisk helse-, miljø- og sikkerhetsarbeid i virksomheter 
(internkontrollforskrifta)


